
Annotatsiya. Ushbu maqolada bugungi Axborotlashgan jamiyatda axborotning naqadar qudratli kuchga
aylanganligi bunda to‘rtinchi sanoat inqilobi asosida rivojlangan sun’iy intellekt hamda uning natijasida yuzaga
kelgan ijtimoiy, iqtisodiy, axloqiy va madaniy jarayonlar ilmiy tahlil gilingan. Shuningdek sun’iy intellektni inson
hayoti bilan bog'ligligi aynigsa ijtimoiy jarayonlar ta’lim, sog‘ligni saqlash va xizmatlar ko‘rsatish sohalarida
amalga oshirilgan ulkan o‘zgarishlar falsafiy tahlil qgilingan.

Kalit so‘zlar: axborotlashgan jamiyat, sun’iy intellekt, raqamli texnologiyalar, ijtimoiy jarayonlar, fan, ta’lim, ishlab
chiqarish, xizmat ko‘rsatish.

Kirish. Dunyo rivojining yangi bosqichi hisoblangan axborotlashgan jamiyatda bugun
insoniyat tomonidan hal qilinishi lozim bo‘lgan bir qator ijtimoiy-falsafiy masalalar yuzaga
kelmoqda. Shu bilan birgalikda inson va texnikani imkoniyatlarining o‘zaro bir-biriga
chambarchas bogligligi asosida ijtimoiy munosabatlarga bo‘lgan ta’sirini ilmiy tahlil qilishni
talab etadi. [jtimoiy munosabatlar doimo insonlar o‘rtasida yuzaga keluvchi o‘zaro muloqot
vositalarida namoyon bo‘ladi. Axborotlashgan jamiyat tushunchasi - bu axborot-
kommunikatsiya texnologiyalari asosiy rol o‘ynaydigan jamiyatni anglatadi. Bunday jamiyat,
odatda, sanoat jamiyatining uzluksizligini ifodalaydi. Ya'ni, axborotlashgan jamiyat tushunchasi

yirik sanoat mamlakatlari taraqqiyot dasturlaridan Kkelib chiqgan. U inson bilimi
taraqqiyotining o‘ziga xos ifodasi bo‘lib, “raqgamli texnologiyalar’ning rivojlanish manbaidir.
Axborotlashgan jamiyatda axborot-kommunikatsion texnologiyalar jamiyat ijtimoiy-iqtisodiy
sohasining katta qismini boshqaradi. XXI asr boshidan axborot-kommunikatsiya
texnologiyalari jamiyat va iqtisodiyot rivojiga ta’sir etuvchi asosiy omillardan biri hisoblanadi.
Uning qamroviga davlat organlari, ijtimoiy-igtisodiy, fan-ta’lim, madaniyat sohalari kiradi,
umuman olganda, bugungi kunda axborot texnologiyalari insoniyatning turmush-tarziga
aylangan. Rivojlangan va rivojlanayotgan mamlakatlar AKT yaratgan afzalliklardan yuqori
darajada foydalanmoqda va iqtisodiy sohada katta muvaffaqiyatlarga erishmoqda. [1, 303] Shu
ma’'noda tahlil giladigan bo‘lsak, yangi davrda muvaffaqiyatga erishishning muhim vositasi bu
shubhasiz axborot imkoniyatlaridan samarali foydalanish hisoblanadi. Bu esa sun’iy intellekt
va undan unumli foydalanish, aynigsa bu borada yetarlicha ilmiy salohiyatga ega bo‘lgan
mutaxassislarni talab etadi.

Hozirda ilmiy tekshirish markazlari, startaplar va yirik tashkilotlarda yaratilayotgan
ilmiy, texnologik va inqilobiy o‘zgarishlar insoniyat hayotini cheksiz o‘zgarishiga xizmat
qilmoqda. Kecha shunchaki fantastika bo‘lib ko‘ringan jarayonlar ilm-fan rivojlanishi natijasida
hayotiy hagiqatga aylanmoqda. Bunday o‘zgarishlar nafaqat yangi imkoniyatlarni ochib beradi,
balki insoniyat oldiga yechimini topish lozim bo‘lgan qator mulohazalarni yuzaga keltiradi.
Aynigsa, sun’iy intellektning algoritmlarni modellashtirish (nazariyalarni isbotlash, garor
qabul qilish), tabiiy tilni qayta ishlash, zamonaviy texnologiyalarni o‘zlashtirish (neyron
tarmogqlar, bioalgoritmlar), tasvirni aniqlash, aqlli robotlar, mashina yaratish va xizmat
ko‘rsatish sohalarini avtomatlashtirish kabi yo‘nalishlari kuchayib bormoqda. [2, 7] Demak
texnologiyalar qancha tez rivojlangani sari, ijtimoiy jarayonlar ham shuncha jadallashmoqda.
Birgina misol bir asr ortga nazar tashlaydigan bo‘lsak, bir necha yillar davomida amalga oshirib
bo‘lmaydigan ayrim vazifalarni texnika imkoniyatidan unumli foydalangan holda bir necha
soniyada bajarish imkoniga ega bo‘lmoqdamiz.

Hozirgi vaqtda rivojlangan davlatlarda ijtimoiy jarayonlar ayniqsa xizmatlar ko‘rsatish
sohalaridagi vazifalarni katta qismi qo‘l mehnatidan, ragamlashtirishga o‘tkazilgan. Buning
natijasida iqtisodiy rivojlanish hamda aholi turmush darajasini yanada yengillashtirishga
erishilganligini alohida ta’kidlash lozim bo‘ladi. Xuddi shu kabi mamlakatimizda ham so‘ngi
yillarda ragamlashtirish yo‘nalishida sezilarli natijalarga erishmoqda.

Asosiy qism. Globallashuv sharoitida inson tafakkurida atrof-muhitni anglashga
nisbatan yangi yondashuvlarning shakllanishi ijtimoiy zarurat sifatida namoyon bo‘lmoqda.
Dialektik qonuniyatlar asosida bu jarayonda sun’iy intellekt tizimlarining kompensator va
kommunikativ vazifalari, shuningdek, ularning insonning moddiy hamda ma’naviy manfaatlari
uyg‘unligini ta’'minlashdagi imkoniyatlarini ijtimoiy jihatdan asoslash muhim ahamiyat kasb
etadi. XXI asrga kelib, insoniyat taraqqiyotining eng yuqori bosqichiga yetib kelganiga guvoh
bo‘lmoqdamiz.

Bugungi kunda avvallari faqat ilmiy-fantastik tasavvurlar doirasida mavjud bo‘lgan
uchar transport vositalari, masofadan boshqariladigan dronlar hamda inson tafakkuridagi
g‘oyalarni real hayotda mujassamlashtira oladigan robotlarning yaratilishi texnologik davrning
ulkan yutugqlaridan dalolat bermoqgda. Sun’iy intellekt matematika va mantiq fanlarining o‘zaro
uyg‘un rivoji natijasida shakllangan mustaqil ilmiy tadqiqot sohasi bo‘lib, u nafaqat ilmiy

jarayonlarni takomillashtirish orqali inson faoliyatini yengillashtiradi, balki ijtimoiy
munosabatlarda samarali muloqot vositasi sifatida ham xizmat qiladi.

Shu bois ijtimoiy jarayonlarni boshqarish va tartibga solishda aniq hamda tabiiy fanlar
bilan bir qatorda ijtimoiy-gumanitar sohalarning ham integratsiyasi muhim sanaladi.
Axborotlashgan jamiyat sharoitida sun’iy intellekt eng ilg‘or ilmiy yo‘nalishlardan biri hamda
kelajak taraqqiyotini belgilovchi asosiy texnologiyalardan biri sifatida e’tirof etilmoqda.

Demak, birinchi navbatda sun'’iy intellekt 0‘zi nima, u orqali ganday harakatlarni amalga
oshirish mumkin bo‘ladi. Atrof-muhitdagi muammolarga yechim topishda odamlarga o‘xshab
fikrlaydigan, ularga taqlid giladigan dasturlarga sun'’iy intellekt deb ataladi. Sun’iy intellekt
tizimlarini yaratish aniq mexanizmlar asosida amalga oshiriladi. Xususan, machine learning
texnologiyasi “kompyuterni o‘qitish” yoki “mashinani o‘qitish” deb ataladi. Bunda kompyuterga
bir muammo ko‘rsatiladi uning yechimi ham oldindan tayyorlanadi. Misol uchun biror bir
odamni taniydigan dastur yaratish uchun avval bu kompyuterga o‘sha insonning suratlarini
yuklaymiz, kimligini aytamiz. Kiyin esa bu kim degan savolni oldiga qo‘yamiz va bu falonchi
degan javobni o0‘zimiz aytamiz. Shundan keyingina kompyuter minglab suratlarni ko‘rganda
ham bu odamni taniydi [3, 14].

Chunki sun’iy intellekt usullari ko‘plab murakkab muammolarni yechishga imkon
beradi. Bu yerda masalaning e’tiborli jihati sun’iy intellekt asosida cheksizlikka yaqin bo‘lgan
yechimlarni tanlash imkoniyatlarining mavjudligi bilan xarakterlanadi. Shu boisdan ham
bugungi kunda insoniyat oldida turgan murakkab muammolarni hal qila oladigan sun'’iy
intellekt tizimlarini yaratish kun tartibidagi dolzarb masalalardan hisoblanadi. Ingliz olimi
D.Bell «Postindustrial jamiyatda hokimiyat endi xususiy mulkiga emas, balki bilimga tayanadi
[4, 119]. Iqgtisodiyot birinchi navbatda moddiy mahsulotlarga emas, xizmat ko‘rsatishga
asoslanadi. Siyosiy qarorlar faqat ratsional-texnik fikrlarga asoslanadi, Kishilar ijtimoiy
qadriyatlar munosabatlarida umumiy konsensusga (munozarali savol va nizolarni kelishuv
asosida hal etish) erishadilar, mutaxassislar ratsional uslublarga tayanib, tizimli tahlil va
qarorlar qilishga moslashadilar. Qisqacha qilib aytganda, bizni professional boshgaruvchi va
texnokratlar davri kutmoqda» [5, 11] Demak, texnika taraqqiyoti barchamizdan zamon talabiga
moslashib, texnika imkoniyatlaridan to‘gri foydalanishni hayotiy qoidaga aylantirishimiz
lozimligini talab etadi. Bunda biz bilgan iqtisodiy qoidalar ishlab chiqarish va sanoatlashish
o‘rnini, yangi turdagi axborotlar va xizmat ko‘rsatishning qulayligi masalalari egallaydi. Bundan
kelib chiqadiki zamonaviy dunyoda texnika va ilm-fon imkoniyatlaridan samarali foydalana
olgan davlatlar yanada yuqori marralarni zabt etadi. Shu o‘rinda yana bir masalaga
e’tiborimizni qaratsak, insonlarning o‘zaro muloqotida asosan texnika imkoniyatlari, ijtimoiy
tarmogqlar va shu kabi vositalar asosiy muloqot vositasiga aylansa bu insonlarning o‘zaro
begonalashuv muammosini yuzaga keltiradi. Bu muammoning oldini olish uchun esa, inson
ma’naviy dunyosini yanada boyitish buning uchun texnika imkoniyatidan samarali foydalanish
talab etiladi. Masalan: Kitob o‘qish, til o‘rganish, kasbiy malakalarni oshirish, uzoq masofadagi
tanishlar bilan o‘zaro muloqot qilish kabi jarayonlarni amalga oshirishda sun’iy intellekt
vositalaridan unumli foydalanish mumkin.

Yevropa parlamenti sun’iy intellektdan (AI) foydalanishni tartibga soluvchi qonunni
ma’qulladi. Bu sun’iy intellektni nazorat qilish bo‘yicha dunyodagi birinchi «qoidalar to‘plami»
ekani ta’kidlanmoqda.

Yangi qonunga ko‘ra, quyidagilar tagiqlanadi: real vaqt rejimida yuzni aniglash, ish joyi
va maktablarda odamlarning his-tuygularini aniqlash, ijtimoiy reyting va inson xatti-
harakatlarini manipulyatsiya qiluvchi yoki zaifliklaridan foydalanuvchi Al texnologiyalari
kabilarni oz ichiga olgan. Bundan ma’lum bo‘ladiki sun’iy intellekt vositalarini to‘laligicha
insonlar kundalik hayotiga joriy etish ijobiy natijalar bilan birga salbiy holatlarni ham yuzaga
keltiradi. Birgina tibbiyot sohasida texnika imkoniyatlari asosida amalga oshirilayotgan ishlar,
yaqin davrlargacha imkoniyatsiz vazifalar hisoblangan.

Biz to‘rtinchi sanoat inqilobining sur’ati va gamrovini hali to‘liq anglab yetganimiz yo‘q.
Bugungi kunda milliardlab insonlar mobil texnologiyalar orqali o‘zaro uzviy bog‘lanib, ilgari
tasavvur ham qilib bo‘lmaydigan darajadagi axborotni gayta ishlash, saglash va undan
foydalanish imkoniyatiga ega bo‘lmoqda. Ushbu jarayon uning nagadar muhim va ta’sir doirasi
keng ekanligini yanada chuqurroq anglashga undaydi.

Sun’iy intellekt, robototexnika, buyumlar interneti, avtonom transport vositalari, uch
o‘lchamli chop etish texnologiyalari, biotexnologiya, energiyani saqlash tizimlari, kvant
hisoblash texnologiyalari va boshqa ko‘plab sohalardagi yutuqlar endilikda tajriba doirasidan
chiqib, keng ko‘lamda amaliyotga joriy etilmoqda. Shundan kelib chigib aytish mumkinki,
zamonaviy insoniyat nafagat texnologik imkoniyatlardan samarali foydalanishga, balki
ularning jamiyat hayotiga olib kelishi mumkin bo‘lgan ijtimoiy ogibatlarga ham tayyor bo‘lishi
zarur.

So‘ngi yillarda sun’iy intellekt bilan bogliq bo‘lgan quyidagi sohalarni jadal
rivojlanganligini ko‘rsatish mumkin:

1. Nagshni aniqlash.

2. Teoremalarni isbotlash va masalalar yechimi.

3. O'yinlar va qaror gabul qilish.

4. Tabiiy tillar va ularni mashinada tushunish. Mashina tarjimasi.

5. “Aqlli robotlar”.

6. Ekspert tizimlari.

7. ljodiy faoliyatni modellashtirish.

8. Neyron tarmoqlarini modellashtirish. Hayvonlarning xatti-harakatlarini simulyatsiya
qilish.

9. Sanoat, harbiy, kosmik va boshqalar uchun ixtisoslashtirilgan aqlli tizimlar.

Ko‘rib chiqilgan pozitsiyalarning ko‘pchiligida, kompyuter, hech bo‘lmaganda, ijodiy
intellektual faoliyat haqida gapirganda, odamlardan ancha past ko‘rsatgichlarga ega bo‘lgan
[6.461]. Ammo bugungi kunga kelib yuqoridagi barcha yo‘nalishlarda yetarlicha
muvaffaqiyatlarga erishilayotganligi, bu esa ijtimoiy jarayonlarga bevosita ta’sir qilishini
alohida ta’kidlash lozim.

Bugungi kun ilm-fanida axborot va sun’iy intellekt bilan bog'liq turli yo‘nalishlarda
ilmiy-nazariy tadqiqotlar olib borilmoqgda. Xususan, axborotlashgan jamiyatda sun’iy intellekt
va inson faoliyatining o‘zaro bog'ligligi, ijtimoiy taraqqiyotda tabiiy va sun’iy intellekt
muammosi, intellektual jarayonlarni kibernetik modellashtirish, inson ongi faoliyati bilan
o‘xshash bo‘lgan ma’lumotlarni qayta ishlashga yo‘naltirilgan qator tadqiqotlar konstruktiv
ahamiyatga ega. Bu kabi izlanishlarda sun’iy intellekt vositalarining inson hayotini
yengillashtirishga, uning aqliy faoliyatini yanada samarali tashkil etishga garatilgan konseptual
asoslarini aql va tajribaga tayangan holda o‘rganish muhim omil bo‘lib golmoqda. [7.25]. Sun’iy

intellekt va ijtimoiy munosabatlar hagida so‘z ketganda yaqin yillarda kelajakda insonlar
qanday kasblar bilan mashg‘ul bo‘ladi, degan savol barchamizni qiziqtirishi aniq. Chunki
bundan kiyin tanlanadigan kasblar texnologiyalar bilan bog‘liq bo‘lganligi uchun o‘lmaydigan
kasblar bo‘lib, qo‘l kuchi va aqliy mehnat sohibi bo‘lgan insonlarga munosib raqobatchi
hisoblanadi. Ilm- fan taraqqiyoti bo‘yicha AQSH assotsiatsiyasining Vashingtonda o‘tgan yillik
yig‘ilishida ishlab chiqarishda band bo‘lgan xodimlarning 70 (%) foizi robot texnikasining
rivojlanishi sababli ishsiz qoladi, degan xulosaga kelgan. Ayni paytda sun’iy idrok kopirayterlik,
jurnalistika, o‘qituvchilik, huquqgshunoslik kabi aqliy mehnat talab qiladigan ishlarni ham
egallab olish ehtimoli oshib bormoqda. Hozircha sun’iy idrokni imkoniyati chegaralangan lekin,
u yildan-yilga takomillashib bormoqda. Bugungi kunda ko‘plab davlatlar asosiy e’tiborini
ta’limga qaratib, yaqinlashib kelayotgan texnologiya va insoniyat raqobatiga tayyorlanmoqda.
Shuning uchun mamlakatimizda raqamlashtirish bilan bog‘liq jarayonlarini tizimli tarzda izchil
davom ettirish juda muhim. Ta’lim tizimi, tibbiyot, xizmatlar ko‘rsatish yo‘nalishlarida sun’iy
intellekt imkoniyatlaridan unumli foydalanish har gachongidan ham dolzarb ahamiyat kasb
etmoqda.

Xulosa. Xulosa qilib aytganda, axborotlashgan jamiyatda sun’iy intellektning jadal rivoji
insoniyat taraqqiyotini yangi bosqichga olib chiqdi. Bu jarayon vaqt va resurslarni tejash
imkonini berar ekan, ayni paytda ijtimoiy mas’uliyatning susayishi va texnologiyalarga
garamlik kabi muammolarni ham yuzaga keltirmoqda. Shu bois kelajak taraqqiyoti bilim va
ta’limga beriladigan e’tibor bilan bevosita bog‘liqdir.

